
Eicito sias vengu, crestian, es voste ounour,

Per veire la Passioun déu Crist, Noste-Segnour.
La musico, li cant, la dougo pouésio

Vous vujaran abord la célésto ambrousio

E rendran li tableu esmouvent, agradiéu.

Mai, en dessus de tout, veses I'amour d'un Diéu
Que, per lou sauvamen dis amo ai! las! perdudo,
liéure soun Fiéu unique a la peno degudo.

S'es per nautre, aquéu Fiéu, sourgent d'emoucioun d'art,
Fau pensa que, jouguet d6u pople e di séudard,
Es emé si doulour, apreés uno orro angoni,

Es emé tout soun sang que vince lou demoni;
Fau creire qu'a paga per nautre, pecadou,

La saunouso rangcoun déu céu avenidou.

Se nautre jouissén di chalun déu tiatre,

Jesu fugue 1'eros, lou doulent, qu'an fa batre,
Rebouli de tout biais, dins de tourment afrous,
Touti nosti pecat encauso de sa crous!

A ié réndre d'amour, crestian, vuei, vous counvido
Quan, tant doulentamen, vous alargue sa vido

(Lou Courifiéu dispareis)



